
W Gabra tal-gurisprudenza

SENTENZA TAL-QORTI TAL-GUSTIZZJA (Is-Sitt Awla)

17 ta’ Mejju 2017*

“Appell — FAEG u FAEZR — De¢izjoni ta’ implementazzjoni tal-Kummissjoni Ewropea —
Komunikazzjoni lid-destinatarju — Rettifika sussegwenti tal-ghamla tal-istampar tal-anness —
Pubblikazzjoni tad-decizjoni fIl-Gurnal Ufficjali tal-Unjoni Ewropea — Terminu ghall-prezentata ta’
rikors — Bidu tad-dekorrenza — Tardivita — Inammissibbilta”

Fil-Kawza C-339/16 P,

li ghandha bhala suggett appell skont I-Artikolu 56 tal-Istatut tal-Qorti tal-Gustizzja tal-Unjoni
Ewropea, ipprezentat fis-16 ta’ Gunju 2016,

Ir-Repubblika Portugiza, irrapprezentata minn L. Inez Fernandes, M. Figueiredo u ]. Saraiva de
Almeida kif ukoll minn P. Estévao, bhala agenti,

appellanti,

il-parti l-ohra fil-kawza li hija:
IlI--Kummissjoni Ewropea, irrapprezentata minn D. Triantafyllou u M. Franca, bhala agenti,

konvenuta fl-ewwel istanza,

IL-QORTI TAL-GUSTIZZJA (Is-Sitt Awla),

komposta minn E. Regan, President tal-Awla, J.-C. Bonichot (Relatur) u A. Arabadjiev, Imhallfin,
Avukat Generali: E. Sharpston,
Registratur: A. Calot Escobar,
wara li rat il-procedura bil-miktub,

wara li rat id-dec¢izjoni, mehuda wara li nstema’ l-Avukat Generali, li l-kawza tinqata’ minghajr
konkluzjonijiet,

taghti 1-prezenti

* Lingwa tal-kawza: il-Portugiz.

MT

Sentenza

Permezz tal-appell taghha, ir-Repubblika Portugiza titlob l-annullament tad-digriet tal-Qorti Generali
tal-Unjoni Ewropea tad-19 ta’ April 2016, Il-Portugall vs II-Kummissjoni (T-556/15, mhux ippubblikat,
iktar ’il quddiem id-“digriet appellat”, EU:T:2016:239), li bih din c¢ahdet bhala inammissibbli r-rikors
taghha intiz ghall-annullament tad-Decizjoni ta’ Implimentazzjoni tal-Kummissjoni (UE) 2015/1119,
tat-22 ta’ Gunju 2015, li teskludi mill-finanzjament tal-Unjoni Ewropea certu nfiq imgarrab mill-Istati
Membri skont il-Fond Agrikolu Ewropew ta’ Garanzija (FAEG) u skont il-Fond Agrikolu Ewropew
ghall-Izvilupp Rurali (FAEZR) (GU 2015, L 182, p. 39, iktar ’il quddiem id-“decizjoni inkwistjoni”), sa
fejn hija tichad certi spejjez maghmulin minn dan l-Istat Membru.

Il-fatti li wasslu ghall-kawza u d-decizjoni inkwistjoni

Fit-22 ta’ Gunju 2015, il-Kummissjoni adottat id-decizjoni inkwistjoni li biha, b’'mod partikolari,
applikat korrezzjoni finanzjarja ta’ 137 miljun Euro ghar-Repubblika Portugiza, fir-rigward tal-mizura
“Ghajnuna diretta ohra — Superfi¢je” ghas-snin finanzjarji 2010 sa 2012.

L-Artikolu 2 tad-dec¢izjoni inkwistjoni jipprovdi b’'mod partikolari:
“Din id-De¢izjoni hija indirizzata [...] lir-Repubblika Portugiza.”

Fit-23 ta’ Gunju 2015, id-dec¢izjoni inkwistjoni giet ikkomunikata lir-rapprezentanza permanenti
tar-Repubblika Portugiza lill-Unjoni Ewropea, taht in-numru C(2015) 4076.

FI-10 ta’ Lulju 2015, id-decizjoni inkwistjoni giet ippubblikata fII-Gurnal Ufficjali tal-Unjoni Ewropea.

FI-20 ta’ Lulju 2015, ir-rapprezentanza permanenti tar-Repubblika Portugiza lill-Unjoni rceviet
komunikazzjoni, akkumpanjata mir-riferiment li gej bl-Ingliz:

“Minhabba zball tekniky, l-anness tad-[decizjoni inkwistjoni] tat-22 ta’ Gunju 2015 u kkomunikat fit-
23 ta’ Gunju 2015, jista’ jipprezenta problemi ta’ ghamla tal-istampar. Ghal din ir-raguni, ahna qed
nibaghtulkom Il-anness minghajr il-problemi kollha ta’ ghamla tal-istampar. ”[traduzzjoni mhux
ufficjali]

Ir-rikors quddiem il-Qorti Generali u d-digriet appellat

Permezz ta’ rikors ipprezentat fir-Registru tal-Qorti Generali fit-23 ta’ Settembru 2015, ir-Repubblika
Portugiza talbet l-annullament tad-decizjoni inkwistjoni.

B’att separat ipprezentat fir-Registru tal-Qorti Generali fit-8 ta’ Ottubru 2015, il-Kummissjoni qajmet
ecéezzjoni ta’ inammissibbilta skont 1-Artikolu 130(1) tar-Regoli tal-Proc¢edura tal-Qorti Generali. Fl-
20 ta’ Novembru 2015, ir-Repubblika Portugiza pprezentat 1-osservazzjonijiet taghha dwar l-eccezzjoni
ta’ inammissibbilta mqajma mill-Kummissjoni.

Permezz tal-mizura tal-organizzazzjoni tal-proc¢edura tal-4 ta’ Frar 2016, il-Qorti Generali talbet
lill-Kummissjoni informazzjoni dwar il-problemi ta’ ghamla tal-istampar evokati fil-komunikazzjoni
taghha tal-20 ta’ Lulju 2015. Permezz ta’ ittra tas-17 ta’ Frar 2016, il-Kummissjoni ghamlet
id-domandi fuq talba tal-Qorti Generali billi pprovdiet I-informazzjoni mitluba.

Permezz tad-digriet appellat, il-Qorti Generali kkonstatat li r-rikors tar-Repubblika Portugiza kien gie
manifestament ipprezentat wara l-iskadenza tat-terminu previst u li kien, ghaldagstant, tardiv.

2 ECLIL:EU:C:2017:384

F’dan ir-rigward, il-Qorti Generali ddecidiet li t-terminu ghall-prezentata tar-rikors kontra d-de¢izjoni
inkwistjoni kien beda jiddekorri b’effett mill-komunikazzjoni tieghu lir-Repubblika Portugiza, li
intervjeniet fit-23 ta’ Gunju 2015. Konformement mar-regoli tal-Proc¢edura tal-Qorti Generali,
it-terminu ghall-prezentata ta’ rikors, it-terminu tad-distanza inkluza, kien skada, skont il-Qorti
Generali, fit-2 ta’ Settembru 2015 f'nofsillejl.

Konsegwentement, il-Qorti Generali ¢ahdet ir-rikors tar-Repubblika Portugiza bhala inammissibbli.

It-talbiet tal-partijiet
Bl-appell taghha, ir-Repubblika Portugiza titlob li I-Qorti tal-Gustizzja joghgobha:

— tannulla d-digriet appellat sa fejn il-Qorti Generali ggudikat fondata I-e¢¢ezzjoni ta’ inammissibbilta
mqajma mill-Kummissjoni;

— tiggudika li r-rikors dirett kontra d-decizjoni inkwistjoni gie validatament ipprezentat fit-terminu
ffissat fl-Artikolu 263 TFUE, u

— tikkundanna lill-Kummissjoni ghall-ispejjez kollha.
Il-Kummissjoni titlob li 1-Qorti tal-Gustizzja joghgobha:

— tiddikjara l-appell ipprezentat mir-Repubblika Portugiza inammissibbli jew, sussidjarjament,
infondat, u

— tikkundanna lir-Repubblika Portugiza ghall-ispejjez.

Fuq l-appell

Insostenn tal-appell taghha, ir-Repubblika Portugiza tqajjem tliet aggravji bbazati fuq zbalji ta’ ligi
fl-applikazzjoni tas-sitt paragrafu tal-Artikolu 263 TFUE.

Fugq l-ammissibbilta

L-argumenti tal-partijiet

[I-Kummissjoni  teccepixxi l-inammissibbilta tal-appell, minhabba li l-aggravji pprezentati
mir-Repubblika Portugiza huma inammissibbli, peress li dan 1-Istat Membru jillimita ruhu li jikkontesta
d-digriet appellat fuq il-bazi tal-istess argumenti bhal dawk li kien invoka quddiem il-Qorti Generali,
minghajr ma jindika l-elementi u I-motivi li ghalihom il-Qorti Generali wettqet zbalji tal-ligi.

Barra minn hekk, I-argument tar-Repubblika Portugiza li jghid li 1-Qorti Generali kien imissha,
fl-assenza  ta’ ragunijiet  kategori¢ci li  jghidu l-kontra, tipprivilegga interpretazzjoni
tal-Artikolu 263 TFUE li ma twassalx ghad-dekadenza tar-rikors taghha, hija inammissibbli wkoll,
minhabba li ssemmi 1-evalwazzjoni ta’ kwistjoni ta’ fatt.

Ir-Repubblika Portugiza tikkontesta l-eccezzjoni ta’ inammissibbilta mgajma mill-Kummissjoni.

ECLIL:EU:C:2017:384 3

Il-kunsiderazzjonijiet tal-Qorti tal-Gustizzja

Sa fejn il-Kummissjoni tikkontesta l-ammissibbilta ta’ dan l-appell minhabba li r-Repubblika Portugiza
titlob sempli¢i ezaminazzjoni mill-gdid tal-argumenti diga invokati quddiem il-Qorti Generali, ghandu
jitfakkar li mid-dispozizzjonijiet tal-Artikolu 168(1)(d) u tal-Artikolu 169(2) tar-Regoli tal-Procedura
tal-Qorti tal-Gustizzja jirrizulta b’'mod partikolari li appell ghandu jindika b'mod preciz l-elementi
kkontestati tas-sentenza li qieghed jintalab l-annullament taghha kif ukoll l-argumenti legali li jsostnu
b'mod specifiku din it-talba. Appell li jillimita ruhu ghal repetizzjoni jew riproduzzjoni testwali
tal-motivi u l-argumenti li kienu gew ipprezentati quddiem il-Qorti Generali, inkluzi dawk li kienu
bbazati fuq fatti espressament michuda minn dik il-Qorti, ma jissodisfax ir-rekwiziti ta’ motivazzjoni li
jirrizultaw minn dawn id-dispozizzjonijiet (sentenza tad-19 ta’ Jannar 2017, II-Kummissjoni vs Total u
Elf Aquitaine, C-351/15 P, EU:C:2017:27, punt 30 kif ukoll il-gurisprudenza c¢¢itata).

Madankollu, ladarba appellant jikkontesta l-interpretazzjoni jew l-applikazzjoni tad-dritt tal-Unjoni
maghmula mill-Qorti Generali, il-punti ta’ ligi ezaminati fl-ewwel istanza jistghu jigu diskussi
mill-gdid fl-appell. Fil-fatt, jekk dan iwassal sabiex appellant ma jkunx jista’ jibbaza l-appell tieghu fuq
motivi u argumenti li jkunu digd ntuzaw quddiem il-Qorti Generali, il-pro¢edura tal-appell tkun
imcahhda minn parti mis-sens taghha (sentenza tad-19 ta’ Jannar 2017, II-Kummissjoni vs Total u EIf
Aquitaine, C-351/15 P, EU:C:2017:27, punt 31 kif ukoll il-gurisprudenza cc¢itata).

Fdan il-kaz, l-appell tar-Repubblika Portugiza ma huwiex intiz li jikseb sempli¢i ezaminazzjoni
mill-gdid tar-rikors ipprezentat quddiem il-Qorti Generali, izda intiz, precizament, li jqieghed
fid-dubju l-interpretazzjoni tas-sitt paragrafu tal-Artikolu 263 TFUE maghmula mill-Qorti Generali u
r-ragunament legali li wassal lil din tal-ahhar li tikkunsidra li r-rikors ta’ dan I-Istat Membru kien gie
manifestament ipprezentat wara l-iskadenza tat-terminu preskritt u li kien, ghaldagstant, tardiv.

Ghal dan l-effett, ir-Repubblika Portugiza identifikat bi precizjoni suffi¢jenti l-elementi Kkkritikati
tad-digriet appellat kif ukoll l-argumenti invokati insostenn tal-konkluzjonijiet taghha ghal
annullament.

Barra minn hekk, fir-rigward tal-ammissibbilta tal-argument li jghid li 1-Qorti Generali kien imissha,
fl-assenza  ta’ ragunijiet  kategorici li  jghidu l-kontra, tipprivilegga interpretazzjoni
tal-Artikolu 263 TFUE li ma twassalx ghad-dekadenza tar-rikors taghha, ghandu jigi kkonstatat li dan
l-argument ma jikkoncernax “l-evalwazzjoni ta’ kwistjoni ta’ fatt”, izda jsemmi l-modalitajiet ta’
applikazzjoni ta’ din id-dispozizzjoni.

Ghaldagstant, l-appell tar-Repubblika Portugiza huwa ammissibbli.
Fugq il-mertu
Fugq it-tieni u t-tielet aggravji

— L-argumenti tal-partijiet

Ir-Repubblika Portugiza ssostni li 1-Qorti Generali wettqet zbalji differenti fl-interpretazzjoni tas-sitt
paragrafu tal-Artikolu 263 TFUE, b’'mod partikolari fil-punt 31 tad-digriet appellat.

Minn naha, mill-kliem ta’ din id-dispozizzjoni jirrizulta li 1-pubblikazzjoni tad-decizjoni inkwistjoni
fil-Gurnal Uffi¢jali hija determinanti fir-rigward tat-terminu ghall-prezentata ta’ rikors. Fil-fatt, il-kliem
“skont il-kaz” [traduzzjoni mhux uffi¢jali] jindikaw li l-punt tat-tluq tat-terminu tal-prezentata
tar-rikors ghandu jigi ddeterminat skont l-ordni tal-ghamliet ta’ pubblikazzjoni li jidher fdin
id-dispozizzjoni. Minn dan jirrizulta 1li l-komunikazzjoni hija sussidjarja meta mqabbla

mal-pubblikazzjoni, dan ukoll fil-kaz tad-decizjonijiet li l-pubblikazzjoni taghhom ma hijiex
obbligatorja. Din l-interpretazzjoni hija kkorroborata mis-sentenza tal-10 ta’ Marzu 1998, Il-Germanja
vs II-Kunsill (C-122/95, EU:C:1998:94), u tippermetti li jigi osservat il-prin¢ipju ta’ ¢ertezza legali u li
tigi evitata kull diskriminazzjoni bejn 1-Istati Membri.

Min-naha l-ohra, ir-Repubblika Portugiza ssostni li 1-Qorti Generali kien imissha tipprivilegga
interpretazzjoni tal-Artikolu 263 TFUE li ma twassalx ghad-dekadenza tar-rikors taghha u hija
tirreferi, ghal dan l-effett, ghas-sentenza tas-26 ta’ Settembru 2013, PPG u SNF vs ECHA (C-625/11 P,
EU:C:2013:594).

Insostenn ta’ dan l-argument, ir-Repubblika Portugiza tinvoka wkoll is-sentenza tat-22 ta’ Jannar 1997,
Opel Austria vs [I-Kunsill (T-115/94, EU:T:1997:3, punt 124) fejn jirrizulta li l-principju ta’ certezza
legali jehtieg li kull att ikun migjub ghall-konjizzjoni tal-persuna kkoncernata b’tali mod li din tista’
taghraf b’¢ertezza l-mument li minnu l-att inkwistjoni jipproduci l-effetti legali. Minn din l-istess
sentenza jirrizulta li dan ir-rekwizit ta’ certezza legali huwa applikabbli b’'mod partikolarment rigoruz
fil-kaz ta’ legizlazzjoni li tista’ tinvolvi pizijiet finanzjarji, sabiex jigi permess lill-persuni kkoncernati
jkunu jafu bi precizjoni l-estent tal-obbligi li hija timponi fughom.

Barra minn hekk, ir-Repubblika Portugiza ssostni li 1-Qorti Generali kisret, fil-punt 37 tad-digriet
appellat, il-konsegwenzi li jirrizultaw mill-prassi kostanti tal-Kummissjoni li tikkonsisti li tippubblika,
fil-Gurnal Uffi¢jali, id-de¢izjonijiet relatati mal-ispejjez maghmula mill-Istati Membri abbazi tal-FAEG
u tal-FAEZR.

Fdan ir-rigward jirrizulta mis-sentenza tal-10 ta’ Marzu 1998, II-Germanja vs Il-Kunsill (C-122/95,
EU:C:1998:94), 1li r-Repubblika Portugiza setghet legittimament tistenna li d-de¢izjoni inkwistjoni
kienet ippubblikata fil-Gurnal Uffi¢jali u li d-data tal-pubblikazzjoni ddekorriet mit-terminu
ghall-prezentata tar-rikors.

Barra minn hekk, il-Qorti Generali kisret l-effetti legali li rrizultaw mill-fatt li 1-Kummissjoni
tippubblika id-decizjonijiet ta’ approvazzjoni fis-Serje L tal-Gurnal Uffi¢jali.

Ir-Repubblika Portugiza targumenta wkoll, billi tibbaza fuq id-digriet tas-27 ta’ Novembru 2007,
Diy-Mar Insaat Sanayi ve Ticaret u Akar vs Il-Kummissjoni (C-163/07 P, EU:C:2007:717, punti 32
u 36), li -Kummissjoni adottat “agir tali li johloq konfuzjoni ammissibbli fmohh individwu in bona
fide” u li 1-Qorti tal-Gustizzja taccetta li certi sitwazzjonijiet jistghu jigu mqabblin “ma’ kaz mhux
prevedibbli jew ta’ forza magguri b’tali mod li l-ebda invalidita bbazata fuq l-iskadenza tat-termini ta’
zmien ma tista’ tigi invokata fil-konfront tal-persuni kkoncernati”.

[I-Kummissjoni titlob li t-tieni u t-tielet aggravju jigu michuda.

— Il-kunsiderazzjonijiet tal-Qorti tal-Gustizzja

Skont is-sitt paragrafu tal-Artikolu 263 TFUE, rikors ghal annullament ghandu jigi pprezentat fi zmien
xahrejn, skont il-kaz, mill-pubblikazzjoni tal-att, minn meta dan jigi kkomunikat lir-rikorrent, jew,
fin-nuqqas ta’ dan, mill-gurnata minn meta dan ikun sar jaf bih.

Barra minn hekk, mit-tielet subparagrafu tal-Artikolu 297(2) TFUE jirrizulta li, bid-differenza ta’ atti li
ghandhom jigu ppubblikati fil-Gurnal Uffi¢jali, b’'mod partikolari d-de¢izjonijiet li jindikaw destinatarju
ghandhom jigu kkomunikati lid-destinatarji taghhom u jiehdu effett minn din il-komunikazzjoni.

Minn qari flimkien ta’ dawn iz-zewg dispozizzjonijiet tat-Trattat FUE jirrizulta li, fir-rigward tar-rikorsi

ghal annullament, id-data li ghandha tittiehed inkunsiderazzjoni biex jigi ddeterminat il-punt tat-tluq
tat-terminu ghall-prezentata tar-rikors hija dik tal-pubblikazzjoni, meta din il-pubblikazzjoni, li

tikkondizzjona d-dhul fis-sehh tal-att, hija prevista ghal dan it-trattat u dik tal-komunikazzjoni
fil-kazijiet 1-ohra msemmija fit-tielet subparagrafu tal-Artikolu 297(2) TFUE, li fost in-numru taghhom
tidher dik tad-decizjonijiet li jindikaw id-destinatarju taghhom.

II-Qorti tal-Gustizzja kkonfermat din l-interpretazzjoni tas-sitt paragrafu tal-Artikolu 263 TFUE billi
kkonstatat li, fir-rigward ta’ att li jindika d-destinatarji tieghu, huwa biss it-test ikkomunikat lil dawn
tal-ahhar li huwa dak awtentiku, minkejja li dan l-att kien gie ppubblikat ukoll fil-Gurnal Uffi¢jali
(sentenza tat-13 ta’ Lulju 1966, Consten u Grundig vs II-Kummissjoni, 56/64 u 58/64, EU:C:1966:41,
p. 491).

Minn dan jirrizulta li, kuntrarjament ghal dak li ssostni r-Repubblika Portugiza, il-komunikazzjoni ta’
att ma ghandhiex karattru sussidjarju, meta mqabbel mal-pubblikazzjoni tieghu fil-Gurnal Ufficjali,
ghad-determinazzjoni tal-punt tat-tluq tat-terminu tal-prezentata tar-rikors 1li japplika
ghad-destinatarju ta’ dan l-att.

Is-sentenza tal-10 ta’ Marzu 1998, Il-Germanja vs II-Kunsill (C-122/95, EU:C:1998:94) ma tippermettix
li ssehh konkluzjoni differenti. Fil-fatt, fil-punt 35 ta’ din is-sentenza, il-Qorti tal-Gustizzja ggudikat li
mill-kliem tas-sitt paragrafu tal-Artikolu 263 TFUE jirrizulta li I-kriterju tal-gurnata li fiha r-rikorrent
isir jaf bl-att ikkontestat bhala d-data li minnha jibda jiddekorri t-terminu tal-prezentata tar-rikors
huwa sussidjarju ghal kriterji tal-pubblikazzjoni u tal-komunikazzjoni tal-att.

Fid-dawl ta’ dak kollu li ntqal hawn fuq, ghandu jigi kkonstatat li huwa minghajr ma twettaq zball ta’
ligi li 1-Qorti Generali ggudikat, b'mod partikolari fil-punt 36 tad-digriet appellat, li kellha tiehu
inkunsiderazzjoni, ghall-finijiet tal-kalkolu tat-terminu tal-prezentata tar-rikors, il-komunikazzjoni
tad-decizjoni inkwistjoni lir-Repubblika Portugiza, u mhux il-pubblikazzjoni ta’ din id-decizjoni
fil-Gurnal Ufficjali.

L-argumenti l-ohrajn imqajma mir-Repubblika Portugiza fil-kuntest tat-tieni u t-tielet aggravji taghha
ma jistghux jinvalidaw din il-konstatazzjoni.

B’hekk l-istess japplika ghad-dikjarazzjoni tar-Repubblika Portugiza li tghid li 1-Qorti Generali missha
pprivileggat interpretazzjoni tas-sitt paragrafu tal-Artikolu 263 TFUE li ma twassalx ghad-dekadenza
tar-rikors taghha, peress li, fi kwalunkwe kaz, il-portata ta’ din id-dispozizzjoni, mogqrija fid-dawl
tat-tielet subparagrafu tal-Artikolu 297(2) TFUE, hija cara u li I-formulazzjoni taghha ma taghtix lok
ghal dubji fir-rigward tal-interpretazzjoni taghha.

Ghal dan l-istess motiv, ir-Repubblika Portugiza ma tistax issostni li 1-Kummissjoni, billi ppubblikat
id-decizjonijiet relatati mal-ispejjez maghmula mill-Istati Membri skont fondi agrikoli, adottat agir tali
li jipprovoka “konfuzjoni ammissibbli fmohh individwu in bona fide” li l-interpretazzjoni li ghamlet
tas-sitt paragrafu tal-Artikolu 263 TFUE tikkostitwixxi zball skuzabbli (ara, f'dan is-sens, id-digriet tas-
17 ta’ Mejju 2002, II-Germanja vs IlI-Parlament u II-Kunsill, C-406/01, EU:C:2002:304, punt 21), jew
ukoll li l-interpretazzjoni ta’ din id-dispozizzjoni li fiha kienet involuta 1-Qorti Generali tmur kontra
l-prin¢ipju ta’ certezza legali.

Mill-kunsiderazzjonijiet kollha precedenti jirrizulta li hemm lok li t-tieni u t-tielet aggravji jigu
michuda.

Fugq l-ewwel aggravju

— L-argumenti tal-partijiet

Ir-Repubblika Portugiza targumenta li, wara l-komunikazzjoni tad-de¢izjoni inkwistjoni li saretilha fit-
23 ta’ Gunju 2015, li hija tikkwalifika bhala “provvizorja”, l-imsemmija de¢izjoni giet ikkomunikata lilha
“definittivament” fl-20 ta’ Lulju 2015 [traduzzjoni mhux uffi¢jali]. Din id-data tal-ahhar tikkostitwixxi
l-punt tat-tluq tat-terminu ghall-prezentata tar-rikors, peress li, kuntrarjament ghal dak li jirrizulta
mill-punt 42 tad-digriet appellat, il-komunikazzjoni maghmula fit-23 ta’ Gunju 2015 ma
ppermettitilhiex li tiehu konjizzjoni bis-shih tad-decizjoni inkwistjoni, liema fatt il-Kummissjoni
kkonfermat billi accettat li din il-komunikazzjoni ma kinitx la perfetta u lanqas kompleta.
Ghaldagstant, ir-rikors taghha giet ipprezentata fit-termini.

II-Kummissjoni titlob li 1-ewwel aggravju jigi michud.

— ll-kunsiderazzjonijiet tal-Qorti tal-Gustizzja

Fir-rigward tar-regolarita tal-komunikazzjoni tal-atti tal-Unjoni, il-Qorti tal-Gustizzja kellha l-okkazjoni
li tippreciza li decizjoni hija debitament ikkomunikata, peress li hija kkomunikata lid-destinatarju
taghha u li dan jitqieghed fpozizzjoni li jiehu konjizzjoni taghha (ara d-digriet tat-2 ta’ Ottubru 2014,
Page Protective Services vs SEAE, C-501/13 P, mhux ippubblikat, EU:C:2014:2259, punt 30).

F'dan ir-rigward, mill-punti 26 u 27 tad-digriet appellat jirrizulta li, fit-23 ta’ Gunju 2015, id-decizjoni
inkwistjoni giet ikkomunikata lir-Repubblika Portugiza u li din kienet fpozizzjoni li tiehu konjizzjoni
tal-kontenut tal-imsemmija decizjoni kif ukoll tal-motivi li fughom hija tibbaza. Barra minn hekk,
fil-punt 42 ta’ dan id-digriet, il-Qorti Generali kkonstatat li l-komunikazzjoni sussegwenti tal-
20 ta’ Lulju 2015 kellha bhala l-uniku ghan li tbiddel l-ghamla tal-istampar tat-tabelli bic¢-¢ifri
tal-anness tad-decizjoni inkwistjoni u li din ma kinitx tikkonc¢erna l-verzjoni bil-lingwa Portugiza, li,
ma kinitx subita ebda modifika, la ta’ kontenut u lanqas ta’ prezentazzjoni.

Fir-rigward tal-argumentazzjoni tar-Repubblika Portugiza bbazata fuq il-fatt li 1-Qorti Generali, fdan
ir-rigward, znaturat fatti u provi, huwa bizzejjed li jigi rrilevat li 1-elementi kollha li jidhru fid-de¢izjoni
inkwistjoni u li jikkoncernaw ir-Repubblika Portugiza jirrizultaw carament mill-verzjoni ta’ din
id-decizjoni kkomunikata fit-23 ta’ Gunju 2015.

Minn dak kollu li ntqal qabel jirrizulta li d-decizjoni inkwistjoni giet debitament ikkomunikata
lir-Repubblika Portugiza fit-23 ta’” Gunju 2015.

Fir-rigward tal-komunikazzjoni tal-20 ta’ Lulju 2015, jirrizulta, fi kwalunkwe kaz, mill-gurisprudenza
tal-Qorti tal-Gustizzja li decizjoni li tillimita ruhha, kif inhu manifestament il-kaz fdan il-kaz, li
tikkonferma decizjoni precedenti ma ghandhiex bhala effett li tohloq terminu ghall-prezentata
tar-rikors gdid billi l-prezentazzjoni ta’ rikors ghal annullament kontra decizjoni purament ta’
konfermazzjoni ta’ decizjoni precedenti mhux ikkontestata fit-termini hija inammissibbli (ara, fdan
is-sens, id-digriet tal-21 ta’ Novembru 1990, Infortec vs II-Kummissjoni, C-12/90, EU:C:1990:415,
punt 10).

Fid-dawl tal-kunsiderazzjonijiet pre¢edenti, minghajr ma wettqet zball ta’ ligi 1-Qorti Generali ggudikat,
fil-punt 27 tad-digriet appellat, li l-komunikazzjoni tad-decizjoni inkwistjoni maghmula fit-
23 ta’ Gunju 2015 kienet ippermettiet lir-Repubblika Portugiza li tiehu konjizzjoni tal-kontenut ta’ din
id-decizjoni kif ukoll il-motivi li fughom din kienet tibbaza u, fil-punt 44 tad-digriet appellat, li
t-terminu ghall-prezentata tar-rikors kontra d-de¢izjoni inkwistjoni kienet bdiet tiddekorri b’effett
mill-komunikazzjoni taghha lir-Repubblika Portugiza, li interveniet fit-23 ta’ Gunju 2015, u mhux
b’effett mill-komunikazzjoni tal-20 ta’ Lulju 2015.

Ghaldagstant, l-ewwel aggravju ghandu jigi michud.

Mill-kunsiderazzjonijiet kollha precedenti jirrizulta li l-appell ghandu jigi mi¢hud fl-intier tieghu.

Fuq l-ispejjez

Skont 1-Artikolu 184(2) tar-Regoli tal-Procedura tal-Qorti tal-Gustizzja, meta appell ma jkunx fondat,
il-Qorti tal-Gustizzja tiddeciedi dwar l-ispejjez.

Skont 1-Artikolu 138(1) tal-istess regoli, applikabbli ghall-procedura ta’ appell skont 1-Artikolu 184(1)
taghhom, il-parti li titlef ghandha tigi kkundannata ghall-ispejjez jekk dawn ikunu ntalbu.

Peress li r-Repubblika Portugiza tilfet, hemm lok li hija tigi kkundannata ghall-ispejjez kif mitlub
mill-Kummissjoni.

Ghal dawn il-motivi, II-Qorti tal-Gustizzja (Is-Sitt Awla) taqta’ u tiddeciedi:
1) L-appell huwa michud.

2) Ir-Repubblika Portugiza hija kkundannata ghall-ispejjez.

Firem

